
IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 21
L-Erbgħa, 12 ta’ Mejju, 2010

Il-Kumitat iltaqa' fil-Palazz, il-Belt Valletta, fis-7:05p.m.

MINUTI

Il-Minuti tal-Laqgħa Nru. 20 li saret fil-5 ta’ Mejju, 2010 ġew konfermati.

THE CHAIRMAN (Onor. Charles Mangion):  Insellmilkom u ngħaddi mal-ewwel sabiex nitlob lis-segretarja tgħidilna x’korrispondenza rċevejna matul din il-ġimgħa.

L-ISKRIVANA TAL-KUMITAT: Il-Kumitat irċieva korrispondenza llum stess mingħand PricewaterhouseCoopers li tgħid hekk:

“As requested at the last PAC meeting, we are enclosing for the Committee’s perusal a summary of the key information gaps we came across in the process of carrying out our assignment.”.

Korrispondenza oħra datata 11 ta’ Mejju 2010 waslet mingħand il-Ministeru tal-Finanzi, l-Ekonomija u Investiment u fiha ingħatat l-informazzjoni li ġiet mitluba mill-Kumitat stess fil-laqgħa preċedenti.

THE CHAIRMAN:  Ma jidhirx li hemm aktar korrispondenza u għalhekk nistgħu nipproċedu għas-suġġett li għandna quddiemna llejla.

DISKUSSJONI DWAR IR-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS” (KONT.)

THE CHAIRMAN:  Nibda billi nitlob lill-Awditur Ġenerali, lis-Segretarju Permanenti fil-Ministeru tal-Finanzi, l-Ekonomija u Investiment, lis-Segretarju Permanenti fil-Ministeru għall-Infrastruttura, Trasport u Komunikazzjoni u lill-uffiċjali ta’  PricewaterhouseCoopers (PWC) sabiex jingħaqdu magħna fuq il-Mejda.

Is-Sur Anthony C. Mifsud, Awditur Ġenerali, is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment, is-Sur John Gatt, Segretarju Permanenti fil-Ministeru għall-Infrastruttura, Trasport u Komunikazzjoni, u s-Sur John Zarb, is-Sur Joseph Muscat u s-Sur Michel Ganado, kollha uffiċjali ta’ PricewaterhouseCoopers, ħadu posthom madwar il-Mejda.  

THE CHAIRMAN:  Fl-aħħar laqgħa konna wasalna fl-aħħar fażi tal-iskrutinju tal-kuntratti tal-Fjord u l-Fjell, li hija l-fażi tal-execution tal-kuntratt u llum se nkomplu fuq din l-aħħar il-fażi tal-proċess.   Nistieden lill-membri sabiex jibdew bil-mistoqsijiet.  

L-Onor. Alfred Sant.

ONOR. ALFRED SANT:  Sur President, l-aħħar darba kellna submission tal-kuntratti oriġinali tal-Fairmount Fjord u Fairmount Fjell li ma kellniex ċans inħarsu lejhom għax ingħatawlna dak il-ħin stess.  Jien għandi żewġ mistoqsijiet fuq dawn il-kuntratti jekk hu permessibbli.  L-ewwelnett irrid ngħid li l-exhibits mhumiex qegħdin appended ma’ dawn il-kuntratti, kulma ngħatajna huwa l-kuntratt li għandu x’jaqsam mal-conversion tal-Fairmount Fjord u l-kuntratt li għandu x’jaqsam mal-Fairmount Fjell, imma kull kuntratt ġo fih għandu lista ta’ exhibits u schedules.  Nifhem li wħud minnhom jistgħu jkunu dettalji bħal, per eżempju, id-drawings – exibit 4 – li ma jinteressawnix, imma conditions of contract ma nafx jekk humiex qegħdin appended imma jien ma sibthomx.  Imbagħad l-iktar li jinteressani lili huwa exhibit C - company furnished equipment.  Jekk qed nifhem tajjeb company furnished equipment hija riferibbli għall-equipment li Fairmount jew Fairstar issupplixxew lit-tarzna biex ikunu jistgħu jżiduhom fil-conversion process u dik hija materjali meta wieħed jistaqsi, kif kont qed nistaqsi jien, dwar il-valuation tax-xogħol finali.  Milli nista’ nara, din ma ġietx fornuta, kemm fir-rigward tal-Fjord contract kif ukoll fir-rigward tal-Fjell contract.  Jien qed nassumi li PWC rawhom dawn l-exhibits u nixtieq konferma li rawhom u x’inhi l-valuation tagħhom ta’ dawn l-exhibits.
THE CHAIRMAN:  Is-Sur Joseph Muscat.

IS-SUR JOSEPH MUSCAT (PricewaterhouseCoopers):  Nista’ nikkonferma li l-conditions of contract rajnihom – fil-fatt għandi kopja hawnhekk – u fihom hemm dettalji tekniċi bħal, per eżempju, it-temperatura li jrid jilħaq l-airconditioning u ħafna dettalji simili.  Ovvjament id-drawings ma nidħlux fihom aħna.

ONOR. ALFRED SANT:  Imma rajtuhom.

IS-SUR JOSEPH MUSCAT:  Iva rajna ċerti SFIs.

THE CHAIRMAN:  Jiġifieri they were available.

ONOR. ALFRED SANT:  Imma beyond milli whether they were available, kellkom sight dettaljat tagħhom.  M’iniex se nidħol fihom jien, imma huwa importanti li nkunu nafu li dawk għadhom hemmhekk bħala parti mill-kuntratt.

IS-SUR MICHEL GANADO (PricewaterhouseCoopers):   Fuq il-project server taħt is-subfolder fejn hemm il-kuntratt kien hemm subfolder li kien jismu drawings, però peress li mhijiex il-kompetenza tagħna biex nidħlu fid-drawings kulma nafu huwa li rajna ħafna files li kienu mmarkati “drawings” imma s’hemmhekk wasalna in terms of verifying.
ONOR. ALFRED SANT:  Tajjeb li qed tgħidilna din il-ħaġa għax waħda mill-affarijiet li hija interessanti fil-proġett kollu u li ħarġet fl-aħħar laqgħa li kellna hija li l-bord tat-tarzna ipprova jqabbad, jew qabbad, lill-Inġinier Cardona. L-Inġinier Cardona huwa insurance expert f’dak li għandu x’jaqsam ma’ architecture u affarijiet oħra tal-vapuri u jirriżulta li effettivament qabbduh biex jagħmel investigazzjoni tax-xogħol fuq il-Fjord u l-Fjell u safejn nistgħu naraw aħna, żvinta kollox.  Qed tifhem x’qed nipprova ngħid?  Allura l-punt li qed tgħid inti li ma kellkomx ċans tidħlu fiha din il-biċċa jew ma dħaltux fiha, huwa materjali għall-punt li għandi f’moħħi jien.  

IS-SUR JOSEPH MUSCAT:  Hawnhekk qegħdin nitkellmu fuq l-SFIs, l-ispecifications tad-drawings li ntużaw għall-costings.  Imbagħad kien hemm id-drawings kif hemm fir-rapport, kien hemm il-modifika tad-drawings u kien hemm  ir-revisions tal-pjanijiet.

ONOR. ALFRED SANT:  Imma kienu l-base plan mhux hekk? 

IS-SUR JOSEPH MUSCAT:  Li sar il-costings fuqhom.

ONOR. ALFRED SANT:  That was the starting base.  Għalhekk importanti li nkunu nafu dwarhom.  Intom ikkonfermajtu li qegħdin hemmhekk, imma ma dħaltux f’dik l-area għax mhijiex il-kompetenza tagħkom.  Jien qed nagħmilha back-to-back mal-punt dwar l-Inġinier Cardona.

IS-SUR JOSEPH MUSCAT:   Fir-rapport hemm xi eżempji ta’ dawn l-ispecifications.  Per eżempju, jekk tħares lejn paġna 19 tara li hemm eżempju ta’ wieħed minn dawn id-drawings.  Dawn l-SFIs kien hemm madwar 400 minnhom.

ONOR. ALFRED SANT:  Għalija it’s Greek, imma l-punt hu li intom ma dħaltux fiha għax it’s not your competence.  Fhimt tajjeb jien?

IS-SUR JOSEPH MUSCAT:  Dħalna fil-costings mhux fid-drawings innifishom.

ONOR. ALFRED SANT:  Issa f’dak li għandu x’jaqsam ma’ exhibit C - company furnished equipment.  Din hija materjali – biex ma jkunx hemm min qed jaħseb li qed infettaq, nista’ nassigurakom li m’għandi ebda interess li nfettaq – għax kellna dik id-diskussjoni li għadha għaddejja – intom għandkom l-argument tagħkom u jien għandi l-argument tiegħi u forsi għandkom raġun intom u forsi għandi raġun jien – dwar il-valuation fuq il-books tal-Fairstar.  Hija ċara li dik hija materjali ħafna biex inkunu nafu min għandu raġun.  Jiġifieri jien nixtieq inkun naf fejn wasaltu intom fuq exhibit C f’dak li għandu x’jaqsam ma’ company furnished equipment.

IS-SUR JOHN ZARB (PricewaterhouseCoopers):  Mr Chairman, I don’t think we went into the details biex nistudjaw l-appendices kollha.  Ma nafx jekk forsi tridux tistaqsu lit-tarzna li tatkom kopja ta’ dan il-kuntratt to make it available to you.  

ONOR. ALFRED SANT:  Imma min-naħa tagħkom, intom dħaltu fiha?

IS-SUR JOHN ZARB:   Qed nipprova nara jekk għandix kopja ....

ONOR. ALFRED SANT:  Sur Zarb, qed nistaqsik għax meta semmejtlek il-valuation fuq il-books tal-Fairstar u l-Fairmount you came very hard on the point li in your view dik il-valuation on the books tal-Fairmount tidher li hija reasonable.

IS-SUR JOHN ZARB:  On the basis tar-research li għamilna tal-prospectus ta’ Fairstar, ta’ all the documentation, anke l-accounts tagħhom.   Qabel ma bdew jinnegozjaw mat-tarzna kienu diġà ordnaw il-magni u affarijiet oħra u in their accounts qegħdin jidhru dawn l-affarijiet.

ONOR. ALFRED SANT:  Exactly but now the point is this.  Hawnhekk għandna dokument li suppost jagħti the actual production schedule tagħha u allura jiena kont nistenna li meta tagħmilli dak l-istatement li għamiltli int, tkun konfortat ukoll mill-istatement ta’ exhibit C.  Issa jidher li exhibit C ma dħaltux fih.

IS-SUR JOHN ZARB:  Qed nipprova nsibu fuq il-computer u fil-każ naqarahulek ukoll.  

ONOR. ALFRED SANT:  Jien ma nifhem assolutament xejn f’dawn l-affarijiet. Il-punt li qed joħroġ issa huwa li meta bdejt titkellem fuq il-valuation qua valuation kont qed timxi biss fuq ir-rapporti as published by Fairmount.  Qed nifhem tajjeb jien?  

IS-SUR JOHN ZARB:  Konna qegħdin nimxu primarjament fuq l-accounts tal-Fairmount bl-istess evidenza li kontu qegħdin tipproduċu li forsi kontu qed tifhmuha mod ieħor, li fuq l-istess website u l-accounts tagħhom fil-prospectus tagħhom jispjegaw x’costs oħra kellhom, x’kuntratti kellhom u għaliex u kif u come. 
ONOR. ALFRED SANT:  Min-naħa l-oħra hawnhekk għandna d-data, jew suppost li għandna d-data, exhibit C, li tindika x’kien hemm fil-conversion extra mill-value added tat-tarzna u extra mill-value added ta’ kemm jiswew il-barges oriġinarjament.  Exhibit C would be a very important exhibit.

IS-SUR JOHN ZARB:  Exhibit C would be the list of the equipment extra to the conversion costs.  Mhux se jkollu l-ispejjeż kemm nefqu huma fuqhom imma jikkonċerna dak l-equipment – li m’għandix dubju huwa l-maġġor parti – li t-tarzna kienu se jidħlu responsabbli biex jistallaw. There might be more costs li m’għandhomx x’jaqsmu mat-tarzna għax it-tarzna ma daħlux fihom but I would imagine the major costs would be items li t-tarzna kienu involuti fihom. 
ONOR. ALFRED SANT:  Ħalli nkun crude.  On the books tal-Fairstar jew tal-Fairmount il-valuation tat-total assets tal-barges as reconverted would be the original cost tal-barges, plus the cost of equipment li Fairstar xtraw, plus the cost of the actual work conversion bil-value added tagħha fit-tarzna ta’ Malta, plus financing costs and other ancillary financial costs.

IS-SUR JOHN ZARB:  Plus some overheads u forsi jkun hemm xi affarijiet li huma xtraw u li t-tarzna ma tkunx involuta biex tistalla, but I don’t think that would be major.  
ONOR. ALFRED SANT:  No, because the actual Fairmount on their books is when Fjord and Fjell left the shipyards.   

IS-SUR JOHN ZARB:  There will always be something.  It could be the uniforms of the staff or the ....
ONOR. ALFRED SANT:  Kemm tagħtiha 2%, 3%?

IS-SUR JOHN ZARB:  Le, inqas minn hekk.

ONOR. ALFRED SANT:  Mela qed taqbel miegħi li exhibit C would be very important f’dan il-kuntest.

IS-SUR JOSEPH MUSCAT:  Naħseb li huwa rilevanti wkoll għal dan il-punt huwa dak li hemm f’paġna 31 tar-rapport tagħna fejn hemm skeda tal-pjan tal-proġett tal-conversion u hemm ċar li l-company furniture equipment inxtara ħafna qabel ma sar il-kuntratt mat-tarzna, jiġifieri għall-ħabta ta’ Awwissu.  It-tabella li hemm f’din il-paġna turi l-milestone dates li ppreżentaw l-FHT lill-investituri tagħhom li wkoll it substantiates the company announcement li kienu għamlu fejn kienu spjegaw li xtraw il-magni u l-affarijiet oħra għal $25 miljun.  Fil-fatt toħroġ ukoll mill-accounts for year ending December 2006 li huma parti mill-prospectus ...

ONOR. ALFRED SANT:  Agreed, imma all this refers għaż-żmien meta Mr. Van der Berg was responsible.  Issa in the meantime nafu li the new shareholders għamlu claim for damages kontra Mr. Van der Berg għal €46.3 miljun covering that period.  Mhux hekk?

IS-SUR JOSEPH MUSCAT:  Le, covering the period iktar tard minħabba li kien hemm delay fid-delivery tal-bastimenti, kien hemm loss of income  ....

ONOR. ALFRED SANT:  Covering the whole period.  Jekk tħares lejn il-loss of income li seta’ kien hemm anke in terms tat-turnover li għandhom bħalissa, €46.3 miljun does not explain that.  Jiena niżżilt l-accounts tagħhom illum, it-turnover ta’ x’għandhom bħalissa huwa ċar, it does not cover €46.3 million, jiġifieri hemm xi ħaġa oħra in line.  Id-data li qed issemmi int refers back when Mr. Van der Berg was reporting to Fairstar.  U allura issa x-shareholders il-ġodda qegħdin jikklejmjaw minn Mr. Van der Berg their damages, their liabilities.  Dawn huma fatti.

IS-SUR JOSEPH MUSCAT:  But you you can’t substantiate the amount.
ONOR. ALFRED SANT: No, but exhibit C would be a crucial element f’din il-ħaġa.

IS-SUR JOHN ZARB:  Exhibit C fil-fatt qiegħed quddiemi u fih lista teknika dwar l-items ....

ONOR. ALFRED SANT:  Hemm xi thrusters u affarijiet hekk?

IS-SUR JOHN ZARB:  Qed nitkellem fuq thrusters, l-MEs, id-drives kollha, is-switch board, id-DPs u redundants, cranes, lifeboats, workboats,  emergency sets, anchor winches, chain stopper, cargo winches, tank sounding and the up tankers.  The big assignment ovvjament huwa tal-ewwel which was bought from Valsteam li huma t-thrusters, il-magni,  u l-iswitchboard.

IS-SUR JOSEPH MUSCAT:  Dik il-figura mill-annual report tagħhom tidher indikata bħala $25 miljun.
ONOR. ALFRED SANT:  Imma ħu paċenzja bija.  Jiena m’iniex accountant imma if it was posted into their books at that price ovvjament hekk se tidher.  Il-mistoqsija mbagħad tkun whether it’s the real price or not. La inti u lanqas jien ma nistgħu nirrispondu fuqha, imma the truth is li qegħdin ifittxuhom għal €46.3 million damages.  Jiġifieri that has got to be justified.

IS-SUR JOHN ZARB:  Qegħdin ifittxuhom for mismanagement of the contract.  Jiġifieri Fairmount Marine were the agents tal-FHT to manage the conversion project u qegħdin jgħidu li kienu ineffiċjenti ħafna fil-conversion process, tilfu ħafna ħin, tilfu ż-żmien at the expense of FHT and they are suing them for that.  Unfortunately in respect ta’ Fairmount Marine bħala management effettwaw anke lit-tarzna, imma t-tarzna kienet daħlet f’kuntratt fejn aċċettat liability totali on the fixed price allura ma tista’ tagħmel xejn fuqha.  

ONOR. ALFRED SANT:  Imma kif se nistaqsi, Sur Zarb, jekk ikun hemm claim for damages, dawk id-damages would commensurate with the damages li tkun sofrejt.  Jiġifieri at some stage there has to be correspondence between €46.3 million that is being fought for and the actual liability.

IS-SUR JOHN ZARB:  The damages are for loss of income.  Dawn suppost ħadu l-vapur sentejn qabel u allura tilfu sentejn profitti.  I don’t think it is corelated to the cost of the ships.  Huma mhux il-cost qed jiċċelinġjaw għax il-cost kien fixed price, huma qed jiċċelinġjaw kemm Fairmount Marine kienu effiċjenti to project manage the contract.

ONOR. ALFRED SANT:  My point is made.

IS-SUR JOHN ZARB:  Jien qed nipprova ngħin, Onor. Sant, imma l-evidenza kollha li hemm fuq il-kawża li hemm fl-accounts tagħhom titkellem on the inadequate project management ta’ Fairmount Marine li skond huma swiet lill-FHT delay ta’ kważi sentejn fuq il-vapuri.  

THE CHAIRMAN:  Ippermettuli nagħmel punt wieħed biss.  Il-fatt li kien hemm dak il-mismanagement impatta fuq it-tarzna fl-eżekuzzjoni tax-xogħol tagħha?  Fis-sens li jekk huma ħadu żball f’designs li bagħtu jew biddlu d-designs jew affarijiet bħal dawn, kif irriżulta anke mir-rapport, dan kien ifisser li minħabba f’hekk it-tarzna ittardjat biex tesegwixxi l-proġett?

IS-SUR JOHN ZARB:  Bil-kbir effettwathom.  In fact that was one of the points li sfortunatament ir-relazzjoni professjonali bejn ....    M’hemm l-ebda relazzjoni bejn Fairmount Marine u t-tarzna.  It-tarzna forsi kienet daħlet blindly għall-kuntratt li ma setgħetx timmaniġġja hi fuq il-bażi li forsi kien hemm parti oħra taf timmaniġġjaha, kienu totalment mitlufin.  Kieku l-klijent kien better organized, it-tarzna kien ikollhom vantaġġ.

THE CHAIRMAN:  U allura dan fejn jista’ jwassal fejn it-tarzna tara jekk kellhiex xi damages bħala riżultat ta’ mismanagement min-naħa tiegħu, imma dan mhux punt ta’ dan il-Kumitat.

IS-SUR JOHN ZARB:  Sfortunatament ma kienx hemm relazzjoni professjonali magħhom u t-tarzna aċċettat kondizzjonijiet tant legalment ebsin li meta FHT xebgħu minn Fairmount Marine u keċċewhom u qalu li se jimmaniġġjaw huma, ġew lura u qalu li ma jimpurtahomx xi ftehemu mal-oħrajn in terms li għandhom sena oħra biex jibnu, qalulhom li dak kien il-kuntratt u dak huwa li riedu u ma riedu jċedu fuq xejn lanqas fuq il-penali;  they insisted on everything.  

THE CHAIRMAN:  Mela ladarba dan il-punt “ġie kkjarifikat”, nistgħu mmorru għall-eżekuzzjoni tal-kuntratt.  

L-Onor. Sant.

ONOR. ALFRED SANT:  Nixtieq li tagħtuna ftit informazzjoni fuq kif inħadmu l-variations.  On the one hand kienet lump sum, on the other hand min-naħa tal-management tat-tarzna kien hemm kunfidenza li bil-variations they’re going to get through u kien hemm variations across the board.   Jien ma nistax nifhem kif jekk kienet lump sum bdew jidħlu l-variations.  It’s either a lump sum or it’s a variation.

IS-SUR JOSEPH MUSCAT:  Il-kuntratt kien jipprovdi għall-variations kif hemm fi clause 10.  Hemm il-fixed price għal specifications li kienu provduti, imbagħad hemm provvediment ta’ variations, il-proċess kif jiġu komunikati l-variations u kif jiġu aċċettati.  Il-kuntratt kien jistabbilixxi proċess ta’ tlett ijiem għall-variatons.  Kif hawn fir-rapport, saru ħafna variations, fil-fatt fuq l-ewwel bastiment kien hemm madwar 206 variations, valur ta’ madwar €20 miljun u l-maġġoranza ġew aċċettati, però l-maġġoranza fin-numru mhux fil-valur.  Kien hemm tliet variations partikolari ta’ Babcock u IMTECH li kienu l-akbar tlieta li ġew pushed forward għall-final settlement agreement, jiġifieri ma kienx hemm ftehim fuqhom u sar ftehim bħala parti mill-proċess ta’ settlement.  Fil-fatt fuq it-tieni vapur, jiġifieri l-Fjell, kien hemm negozjati biex dawn il-variations, parti jidħlu fil-prezz u parti oħra jiġu mneħħija mill-iskop tal-kuntratt, jiġifieri in recognition tal-problemi li ħolqu l-variations fuq l-ewwel vapur.  Ma nafx jekk irrispondejtx id-domanda.

ONOR. ALFRED SANT:  Ma naħsibx li rrispondejtha bir-rispett kollu għax li jinteressani jien mhux id-dettalji imma jekk il-proċess ta’ variations kienx qed jitħaddem tajjeb.  I am aware li hemm din il-window fil-ftehim għall-variations, imma l-mod kif titħaddem din il-window was it a reasonable thing to do like that?  Per eżempju, kollox ried isir in writing.  Over a weekend in writing, x’jiġri?  Jekk Van der Berg jisparixxi, ikun qed ibażwar xi ħaġa x’imkien ieħor, x’jiġri?  Imbagħad the other point  li r-relationship dejjem kienet Chris Bell ma’ Van der Berg.  Am I right li fuq il-variations dejjem ġara hekk?  Għax il-kuntratt hekk jgħid, Berg vis-à-vis Bell.  

IS-SUR JOSEPH MUSCAT:  Fil-prattika kien hemm il-project committee u kien hemm ...

ONOR. ALFRED SANT:  Imma dak għall-Fjell mhux għall-Fjord.

IS-SUR JOSEPH MUSCAT:  Le, anke għall-Fjord - issa nagħti l-kelma lil Michel Ganado għax iktar kien involut fid-dettall - imma l-variations huma dokumenti estensivi.  Il-variations ma jkunux sempliċement ittra imma dokument tekniku, speċjalment għall-variations il-kbar fejn jagħmlu każ għalfejn sar il-variation u  jindikaw li qegħdin jirriżultaw mix-xogħol li ordna l-klijent iktar milli kien hemm in the original specifications.  

THE CHAIRMAN:  Allura għal dawn il-variations ovvjament kien ikun hemm valuations addizzjonali fuq dak li kien diġà miftiehem li juri dik id-differenza.  Issa inti għedt li l-206 variations li kien hemm kienu jammontaw għal €20 miljun.  Minn dawn l-€20 miljun, li qed nassumi li huma xogħol addizzjonali li ġie mitlub, kemm ġabret it-tarzna?

IS-SUR JOSEPH MUSCAT:  Kien hemm ammont totali ta’ €19.9 miljun fuq l-ewwel vapur għal 206 variations, ġabret €6.9 miljun direttament li approva l-klijent, €13 miljun ġew disputed and on final settlement ġabret  madwar ....

ONOR. ALFRED SANT:  ...  30% tal-claim tagħha.  

IS-SUR JOSEPH MUSCAT:  Le, kważi n-nofs.

THE CHAIRMAN:  Kważi n-nofs għax €6.9 miljun u €3.3 miljun.

ONOR. ALFRED SANT:  Imma qed tirriferi għall-Fjord u għall-Fjell f’daqqa.

IS-SUR JOSEPH MUSCAT:   Le għall-Fjord biss.

THE CHAIRMAN:  Jiġifieri meta kienu jiftehmu fuq il-variatons fl-execution ma kienx ikun hemm qbil fuq il-cost of that variation?  Kien isir ix-xogħol imbagħad jibqgħu għaddejjin? Għax veru għandhom tlett ijiem, imma jew jissetiljawha jew inkella ma jkomplux ix-xogħol.  

IS-SUR MICHEL GANADO:  Fil-kuntratt kien hemm miktub li l-ewwelnett il-klijent kellu l-faċilità li jgħaddi l-instructions jew bil-miktub jew anke verbally.  It-tieni nett, għalkemm it-tarzna kellhom three days to respond to the request, jekk ma jkunx hemm qbil fuq il-variation it-tarzna kellha tkompli bix-xogħol imbagħad that particular variation order would be referred possibly to further escalation and possibly arbitration at a later stage imma ma kellhiex id-dritt li twaqqaf ix-xogħol sakemm ikun hemm ftehim fuq il-variation li jkun talab il-klijent.  

THE CHAIRMAN:  Imma jekk il-variation ma jkunx hemm qbil fuqha – I would presume li ħafna drabi tkun ta’ natura teknika; m’iniex tekniku u f’dawn l-affarijiet ma nifhem xejn – u, per eżempju, it-tarzna has to outsource it to more expert manpower, x’kien jiġri?  Għax waħda mid-diffikultajiet kienet minħabba t-tibdil li kien ikun hemm.  

IS-SUR JOHN ZARB:  Ħalli naqralek klawsola fil-kuntratt li hija kkwotata fir-rapport tagħna u li naħseb li hija fundamentali.  Il-kuntratt jinkludi kliem bħal:  

“The specification is to be taken as giving a reasonable and fair outline of the scope of work foreseen to cover an efficient and complete conversion.  The work has been detailed in as full a manner as possible and all dimensions and measurements are given in good faith, believed to be correct but not guaranteed.  Contractor has to verify the extent of the work, redimensions and measurements involved and consequently the specification is not intended to limit the scope of the actual work to be performed.”.

Jiġifieri dawn qed jgħidu “jiena tajtek “dawn” id-drawings, inti ċċekkjajt bħala kuntrattur u minn issa inti responsabbli li tipprovdi x-xogħol kollu u jekk hemm inaccuracy f’dawn id-drawings inti responsabbli għax tajtek kull ċans biex tiċċekkja u allura hija responabbiltà tiegħek”.  Kull darba li jsir variation order lejn it-tarzna jrid jiġi stabbilit wara li jsir ix-xogħol għax it-tarzna ma tistax tieqaf taħdem għax għandha time limit impost fuqha.  Jekk jiġi stabbilit wara li dan l-extra work kien riżultat li huma fehmu ħażin kemm kien hemm xogħol, huma responsabbli u jridu jżommuha huma.   Jekk, per eżempju, il-Fairmount ġew u qalulhom li bidlu l-magni u hemm erba’ magni oħra, allura dak huwa variation order għax impossibbli tkun tafha, imma jekk jirriżulta li d-drawings kienu ħżiena u minflok erba’ magni kien hemm bżonn ħamsa, jgħidulek li dak missek rajtu inti għax inti aċċettajt fixed price b’dak ir-riskju  kollu.  Jiġifieri on all of these variation orders nimmaġina li kien hemm dibattitu tekniku ħafna fejn jistgħu jikklejmjaw u fejn ma jistgħux u dejjem marbutin b’kuntratt fejn iffirmaw up front li d-drawings ħaduhom, fehemuhom u ħadu r-riskju b’fixed price għal dak ix-xogħol.  Dan qisek aċċettajt prezz biex tibni villa mingħajr ma taf kemm fiha kmamar u allura lanqas għandek il-kjarezza li taf x’inhu extra u x’mhuwiex.  

THE CHAIRMAN:  A leap in the dark.  

IS-SUR MICHEL GANADO:  Ħalli nagħti eżempju.  Jekk wieħed iħares lejn  paġna 19 tar-rapport tagħna jara li fil-grey box hemm l-ispecification biex il-vapur ikun lengthened by 12 metres.  Jiġifieri hawnhekk li daħħalna fir-report mhuwiex an extract tal-ispecification imma huwa the full specification kif ġie miftiehem fil-kuntratt.  Wieħed jista’ japprezza li meta tagħmel elongation ta’ vapur by 12 metres, li jkollok variations arising out of those very loosely worded specifications huwa faċli ħafna.  

IS-SUR JOHN ZARB:  Dik hija biċċa xogħol ta’ miljuni u t-tarzna kienu qegħdin jieħdu riskju.  You must really know what you are doing biex tidħol f’kuntratt ta’ dak it-tip.  

ONOR. ALFRED SANT:  Kienu materjali l-problemi tal-variations?  Was there a problem with the way in which the document was phrased?  

IS-SUR JOSEPH MUSCAT:  Materjali fl-ammont ovvjament għax ġabu 50% tal-valur inizjali.  

ONOR. ALFRED SANT:  Imma l-management kellu raġun jgħid li jieħu konfort fil-fatt li they could get some of their losses on variations?  

IS-SUR JOSEPH MUSCAT:  It-target kien li jġibu xi 20% or 30% minn fuq il-variations u fil-fatt ġabu 50% imma l-problema kienet li swewlhom ħafna iktar mill-costings oriġinali.  Li tiġbor 50% f’variations hija somma materjali, però ma ġabrux biżżejjed, ġabru €10 million iktar in variations u swiehom €34 miljun aktar milli kien budgeted.  

ONOR. ALFRED SANT:  Fuq dan il-punt m’għandix iktar mistoqsijiet, però għandi punt ieħor li xtaqt nistaqsi dwaru; il-purchase of direct materials.  M’huwiex ċar f’moħħi eżattament x’liabilities kellha t-tarzna fuq il-purchase of direct materials li ħafna minnhom saru ta’ xejn jew kellhom jerġgħu jinbidlu, jitħassru jew whatever.  X’inhi s-sitwazzjoni hemmhekk?  Was that a charge to the company or a charge to Fairmount?  Kif fhimtha jien, ħafna drabi t-tarzna kienu qed jagħmlu ċerti xirjiet li mbagħad jgħidulhom li qalulhom ħażin and they carried the can.  Is that the case or not?  

IS-SUR JOHN ZARB:  Jekk tħarsu lejn paġna 56 tar-rapport tagħna taraw li hemm spjegat li huwa riżultat tal-istess syndrome li konna qegħdin nitkellmu fuqu ftit ilu.  Inti aċċettajt li tagħmel dan ix-xogħol li għadu mhux definit, tixtri materjal għalih u d-drawings jinbidlu, fil-kuntratt mingħalik li għandek drawings avvanzati u għandek subcontrator tad-drawings imbagħad lanqas biss tasal miegħu u tidħol kumpannija oħra biex tibda mill-bidu tagħmel id-drawings tiegħek u jirriżulta li xtrajt affarijiet li wara kollox ma kellekx bżonnhom.  Dawk baqgħu kollha fuq it-tarzna.  Dan huwa r-riskju kbir li daħlu għalih.  

ONOR. ALFRED SANT:  Imma stenna ftit.  Jien niftiehem miegħek lump sum, tagħtini l-instructions ta’ x’għandi nagħmel u naħdimlek lump sum.  Inti tagħtini instructions ħżiena, jiena nixtri l-materjal imbagħad tgħidli “sorry tajtek instructions ħżiena, ħalli nagħtik instructions oħra”.  Do you carry the can f’dan il-każ?  

IS-SUR JOHN ZARB:  Imma, Onor. Sant, mhux hekk eżattament ġara.  

ONOR. ALFRED SANT:  Għax imbagħad sar adjustment fl-aħħar fil-final settlement.  

IS-SUR JOHN ZARB:  Kieku ġara hekk kien ikollhom a leg to stand on u kienu jargumentaw, imma mhux hekk ġara.  Jiena u inti ftehemna biex nagħmillek biċċa xogħol, inti tajtni d-drawings u għedtli biex inħares lejhom u jekk insib li huma tajbin jiena responsabbli għalihom u jien naċċetta.  Dak li ġara hawnhekk.  L-eżempju li tajt inti jaħdem kieku bejn tnejn min-nies f’kuntratt fair imma hawnhekk aċċettaw li jidħlu għal kuntratt u aċċettaw li dawn id-drawings huma suffiċjenti u tajbin u taw warrant li ħaduhom in good faith, għamlu ċ-checks tagħhom u kuntenti li b’dan il-prezz setgħu jagħtuhom dak li xtaqu.  Il-kuntratt qed jgħid li riedu jkabbru l-vapur by 12 metres, kien hemm id-drawings li huma rawhom u aċċettawhom, u tajbin jew ħżiena huma kellhom l-obbligu li for that price ikabbrulhom il-vapur by 12 metres.  This is the extent to which the contract ...  Kif għedna, il-kuntratt kien one sided.  Isiru kuntratti hekk imma jsiru minn nies li jafu x’qed jagħmlu u ma naħsibx li t-tarzna kellha l-kapaċità li tagħmilhom dawn l-affarijiet.  

ONOR. ALFRED SANT:  Jew kienu jafu x’qed jagħmlu iktar milli qed ngħidu.  

THE CHAIRMAN:  U l-purchasing tal-materjal kien sar minn sors wieħed?  

IS-SUR JOSEPH MUSCAT:  L-ammonti li nxtraw u baqgħu ma ntużawx kienu kkwantifikati fuq l-ewwel kuntratt għal €1.6 miljun, fuq purchases ta’ materjal ta’ €28 miljun li parti minnhom imbagħad intużaw fuq it-tieni vapur, il-Fjell.  In-net loss spiċċa madwar €700,000.  Għad-domanda tiegħek, Mr Chairman, dwar minn fejn saru il-purchases nista’ nirriferik għal paġna 57 tar-rapport tagħna fejn hemm lista tas-suppliers prinċipali.  Kif tista’ tara mil-lista, it was well spread out.  L-ikbar wieħed huwa IMTECH - €4.8 miljun, imbagħad hemm Babcock, MSC, 3SUN, De Jong En Lavino, eċċ.  Jiġifieri hemm lista estensiva ta’ suppliers differenti u hemm lista simili għall-Fjell.  

THE CHAIRMAN:  F’paġna 57 tgħidu wkoll li “24 suppliers were paid amounts exceeding €0.25m”.  Dawn mhumiex inklużi f’din il-lista? 

IS-SUR JOSEPH MUSCAT:  Le, dawk li hemm fil-lista jammontaw għal €23 miljun minn total ta’ €28 miljun.  

IS-SUR JOHN ZARB:  Din il-lista hija indikattiva tal-fatt li dawn mhux sempliċement stmaw ħażin kemm se jdum ix-xogħol, jiġifieri meta naqqsu l-prezz ma naqsuhx għax stmaw ix-xogħol ħażin bħala sigħat.  L-ikbar żball fundamentali tal-ikbar cost kien li meta ġew għan-negozjati aċċettaw prezz fiss fuq specifications li ma kenux avvanzati biżżejjed u ġabu ruħhom kif iġibu ruħhom fuq ship repairs.  Ship repair tagħmel hekk u tirranġa max-ship owner – din xi ħaġa li ssir kontinwament – u jekk ikollu żball fid-drawings tfittixhom.  Hawnhekk sabu special purpose vehicle, kumpannija apposta with limited financing li meta ġew għas-si u n-no qalulhom li jiġu jaqgħu u jqumu, se jimxu mal-kuntratt u ma kienu se jibdlu xejn, kien ta’ min kien it-tort.  This was a comedy of errors, żball wara ieħor minn nies differenti imma this was the single biggest item li kien fih it-telf. 

IS-SUR JOSEPH MUSCAT:  Fil-fatt f’paġna 86 hemm analisi teknika ta’ kif ġie l-loss.  Fuq procurement swielhom €8.8 miljun aktar mill-istima oriġinali, fuq direct labour swielhom €7 miljuni aktar, fuq indirect labour costs li ma pprovdewx għalihom, bħal scaffolding, rigging u affarijiet oħra, swielhom €2.4 miljun aktar, fuq other direct charges swielhom €2.6 miljun aktar u fuq penali swielhom €3.9 miljun.  Jiġfieri kif tistgħu taraw mir-rapport, il-loss hija spread fuq il-headings kollha li jappartjenu għall-cost tal-vapur.  Dan it-telf kien jammonta għal €34 miljun li mbagħad ġew mitigati bl-€10 miljun variations li ġabru iktar mill-prezz oriġinali.  

THE CHAIRMAN:  Imma ngħatajtu xi spejgazzjoni għal din l-hekk imsejħa “comedy of errors”?  

IS-SUR JOSEPH MUSCAT:  Ir-rapport kollu jidħol fid-dettall tal-…

THE CHAIRMAN:  Imma fir-rapport hawn is-salient points.  Li nixtieq inkun naf huwa l-kif sar dan.  

IS-SUR JOHN ZARB:  Ir-rapport jidħol f’ħafna eżempji ta’ fatturi differenti li kkawżaw il-loss.  Per eżempju, kien hemm loss ta’ €4 miljuni minn kuntratt wieħed, l-MSC, li kien subcontractor li falla u kellhom idaħħlu ieħor minfloku, il-cost tal-ieħor kien iktar għoli, u dan apparti mill-interruption li kien hemm fil-proċess.  Kien hemm il-każ tad-designer, li kien fundamentali, fejn mingħalihom ftehmu miegħu imma meta ġew biex jikkuntrattjaw miegħu ma waslux miegħu u kellhom iqabbdu ieħor with all the implications that it had on the contracting, delays u affarijiet oħra.  F’każijiet oħra spiċċaw ikkuntrattaw imma ma’ kull xahar li għadda iktar beda joħroġ ċar ix-xogħol meħtieġ u s-subcontractors spiċċaw jikkuntrattjaw magħhom b’iktar minn dak li ħasbu.  Anke l-istess subcontractors ukoll kienu qegħdin jaraw ix-xogħol jiżvolġi u l-ħteġijiet tal-kuntratt dejjem jikbru.  Kien hemm €32 miljun fuq subcontracting u kull xahar dejjem jikbru.  Jien ma nimmaġinax li s-subcontractors daħlu back-to-back fixed price imma naħseb li kollha daħlu fuq kif jiżvolġi ruħu x-xogħol.  Eżempju ieħor li konna diġà semmejna kien dak tal-cabling fejn mingħalihom li kien hemm bżonn 60 kilometru u spiċċaw għamlu 200 kilometru.  Jiġifieri this is the extent to which the drawings were out, parti mill-ispejjeż irkuprawhom through the variations orders imma ħafna minnhom le.  

THE CHAIRMAN:  Imma l-mistoqsija hija jekk kenux ippreparati biżżejjed għax l-iżbalji mhux fuq item wieħed jew fuq  head waħda saru imma they recurr throughout.  U dan huwa l-inspjegabbli għax li tfallilek kumpannija li tkun qed tiddijlja magħha tgħid fallietlek imbagħad tirrikorri għal xi kumpannija oħra, imma f’dan il-proġett jidher li f’kull fażi tal-proċess, minn A sa Z, min-negotiations sal-implementation, kien hemm żbalji kontinwi.  At the end of the day dawn kienu nies li għandhom esperjenza, almenu fix-ship repair.  Chris Bell li kien qed jinnegozja, u anke Graham Crouser, kienu nies tal-mestjier u għalhekk qed nistaqsi jekk hemmx xi spjegazzjonijiet reasonable li wieħed jista’ jaċċetta l-argumentazzjoni tagħhom għal dawn l-affarijiet.  Kieku kienu qed jgħidu li kienu jafu li l-prezz ried jitla’ b’tant imma riedu x-xogħol biex almenu jżommu t-tarzna miftuħa tgħid almenu hemm argument, imma dan il-fatt ma rriżulta imkien, qatt ma rriżulta li kien hemm dan l-iskop anzi kienu jgħidu li se jkun hemm profitt mill-proġett kollu.  Jiġifieri dan l-iżball enormi min-nies tal-mestjier huwa xi ħaġa li jiena qed insibha diffiċli biex naċċetta li ma kienx intenzjonat.  

IS-SUR JOHN ZARB:  Mr Chairman, ma tista’ qatt tkun ċert fuq l-intenzjoni tan-nies; nistgħu ngħidu l-impressjonijiet tagħna minn dak li rriżulta.  L-ewwelnett l-iżbalji prinċipali saru, kif għedt inti, fin-negozjati tal-kuntratt imma hemm żbalji throughout li jibqgħu għaddejjin u minn nies differenti.  It-tarzna kienet tal-mestjier imma mhux f’dan ix-xogħol.  Dan huwa xogħol ta’ shipbuilding u ta’ komplessità li rriżulta li huwa well beyond the capabilities tal-yard biex jimmaniġġjaw.  Kien hemm il-background tal-Appledore Report li kien qed jgħid li every couple of years kellhom bżonn kuntratt ta’ €10 miljun jew €20 miljun and with a very high added value fejn qed jiġġenera okkupanza għall-ħaddiema.  Those were the sort of pressures li kien hemm internament.  Huma xtaqu jieħdu dan ix-xogħol and at a point saru żbalji kummerċjali in terms of the willingness to take on this work allavoja kienu jafu mill-bidu nett li anke kieku seħħ kollox kif suppost kien ikollu contribution of €4 million for a year of work jiġifieri ma kienx se jħalli bottom line favorevoli imma kien ikun ħafna aħjar minn dak li kien ikollhom fil-passat.  This is the industry in which it was in.  It is not a very efficient yard in terms of the processes and equipment li għandhom.  Interessanti li wieħed iħares lejn dak li deher fuq il-website tal-Fairstar u kif dawn jirriferu għall-proċess tal-għażla tax-shipyards fejn at a point, in the prospectus jilmentaw fis-sens li s-suq kien busy ħafna u ħafna mill-yards li xtaqu jaħdmu fihom kienu kollha okkupati, u allura qed jindika li kellhom jispiċċaw hawnhekk għax ma sabux yards aktar attrezzati li setgħu jaqduhom.  This is the reality.  Imbagħad niġu għall-yards.   Dawn il-kuntratti ġew innegozjati meta kien għadu kemm laħaq chief executive officer ġdid li kellu role of executive director.  Imbagħad daħal marketing executive ġdid ukoll u kien hemm kambjament fix-xogħol u fir-rwoli, attentat biex jagħtu aktar awtonomija lill-management, affarijiet li ma sarux kif suppost, fis-sens li marketing manager ġdid ingħata wisq libertà fl-inijzattivi li ħa biex jagħmel il-kuntratt.  Aħna ħdimna għal bosta xhur fuq dan ir-rapport u hu ma kienx hemmhekk u lanqas  iċ-chairman ma kien hemm, it-tnejn kienu telqu mill-yard.  Kien hemm Chris Bell u kellimnih a number of times u ammetta li forsi missu kien hemm aktar supervision fuqu, imma kif ġraw l-affarijiet, dak iż-żmien kienu okkupati ħafna u l-affarijiet tħallew wisq f’idejn persuna waħda.  Għalkemm lanqas huwa fair li twaħħal fih għax meta tħares lejn il-costings tiegħu, anke sa jumejn qabel l-aħħar negozjati, tara li dawn kienu dettaljatissimi u qed jgħid li għalih hemm “dawn” ir-riskji f’dan il-proġett u hemm bżonn li jkollhom l-abbilità li jagħmlu variation orders u mhux jintrabtu b’fixed contract, imma wara tlett ijiem ta’ negozjati intensivi fejn kien hemm Chris Bell, għollew il-prezz b’€1.5 miljun u aċċettaw li jagħmlu a fixed price contract.  Għalija dak kien żball kbir.  Kien żball kbir ukoll li n-negozjati kienu qed isiru with a new commercial manager.  Jista’ jkun li kellu idea ta’ yards oħra dwar x’jistaqsu bħala prezzijiet u kellna espert tekniku jgħid li l-prezzijiet li kkwotaw kienu tajbin, imma mhux biss x’tikkwota imma kemm inti kapaċi torganizza ruħek bir-riżorsi li għandek u bl-equipment li għandek to deliver.  Dawn ma kellhomx l-expertise to handle the project u wieħed jinduna b’dan kif beda x-xogħol in terms tal-project management li kien fjakk ħafna.  Fl-ewwel sitt xhur intilfu miljuni ta’ euros u dak kien il-bidu, jew the foundations, for further losses and the way it was managed.  Fl-aħħar kellhom iġibu l-barranin to help them manage the project to try to limit the damage and to execute the contract.  Li kien hemm absent ukoll kienet il-governance kemm tas-CEO fuq in-nies tiegħu kif ukoll fuq is-CEO innfisu.  Dawn huma commercial decisions li jorbtu lit-tarzna for a very large amount of risk.  Fejn kien ir-risk management?  Xi ħadd ried jara x’inhuma r-riskji u kif se jimmitigawhom.  Jidher li dan l-proċess kien totalment assenti jew inkella l-management ta assigurazzjonijiet lil ta’ fuqu li kienu unrealistic.  The kindest explanation I can think of is that the management ta assigurazzjonijiet lid-diretturi u liċ-chairman li kienu totalment unrealistic to the point of misleading them.  Jekk wieħed iħares lejn il-minuti jara li ma kienx hemm awareness li se jiġi ffirmat il-kuntratt b’”dawn” u b’”dawn” ir-riskji.  U hemmhekk saru żbalji.  L-istess storja rripetiet ruħha fl-implementation.  All in all it is a very sad story with a lot of repeated errors.  

THE CHAIRMAN:  L-Onor. Dalli.  

ONOR. HELENA DALLI:  Xtaqt nistaqsi xi ħaġa fuq recruitment.  Normalment ir-recruitment ta’ impjegati bħalma kien is-Sur Crouser, f’dak il-livell għoli ta’ marketing executive ikun jinvolvi lill-bord tad-diretturi.  Nafu li din il-persuna kienet marketing manager ta’ tarzna oħra fl-Ingilterra, liema tarzna falliet ukoll proprju fuq kuntratt ta’ konverżjoni ta’ passenger ship li kien simili għal tal-Fairmount.  Possibbli li min kien responsabbli to recruit Mr Crouser ma kienx jaf b’dawn il-fatti?  Ma saritx riċerka fuqu qabel?  Għax kieku ħafna mill-affarijiet jista’ jkun li ma kenux jiġru.  

IS-SUR JOHN ZARB:  Sinċerament ma nafx nirrispondi għal din id-domanda.  Ma nafx kif kien recruited u xi due dilegence sar fuqu.  Meta għamilna x-xogħol aħna kien ilu li telaq xi sentejn. 

ONOR. HELENA DALLI:   M’hemm traċċi ta’ xejn fuq due diligence, jekk saret?  

IS-SUR JOHN ZARB:  Lanqas staqsejna jekk saritx due diligence għax that entails a level of investigation of the individual li f’dan ir-rapport ma dħalniex fih.   

ONOR. HELENA DALLI:  Però l-ħsara saret minn individuals, jiġifieri li tara s-sors u li jkollok background ta’ dawn il-persuni li ħolqu din it-traġedja kollha, din il-comedy of errors …

IS-SUR JOHN ZARB:  Naħseb li ma kienx mistenni minn dan ir-rapport li nagħmlu dak.  Hawnhekk aħna stabbilixxejna l-fatti, issa x’tagħmlu intom b’dawn il-fatti hija ħaġa oħra, imma din ma kenitx tip ta’ investigazzjoni fejn jien stajt naqbad u nistaqsi domandi ta’ dik in-natura għax meta tibda tistaqsi domandi ta’ dik in-natura jinvolvi xogħol differenti.  

ONOR. HELENA DALLI:  Imma meta għamiltu l-intervisti u rajtu x’għamel dan ir-raġel ma staqsejtux jekk saritx riċerka fuqu qabel ma ġie impjegat u qabel sar il-kuntratt?  

IS-SUR JOHN ZARB:  L-ewwelnett, dan ir-raġel ċertament kellu role kbir f’dan il-kuntratt u sal-aħħar tlett jiem kien għadu qed jinsisti u jgħid x’inhuma r-riskji li kien hemm fil-kuntratt u li jixtieq li ma jsirx kuntratt fixed price imma kuntratt bil-variations.  Imbagħad fl-aħħar tlett ijiem tan-negozjati meta kien face to face mal-FHT sar a fixed price contract.  U mhux bilfors inwaħħlu fih għax ...

ONOR. HELENA DALLI:  Imma huwa fatt li dan tħallas qabel għamel ix-xogħol.  Dak huwa punt ieħor li jġiegħlek tissuspetta.  

IS-SUR JOHN ZARB:  On all these contracts ikun hemm dejjem mobilisation fee, jiġifieri kif tiffirma kuntratt ikun hemm mobilisation fee which is paid up front.  There is only one case where the mobilisation fee tellfet il-flus, u dan kien fil-każ tal-MSC one of the subcontractors fejn ħallsu mobilisation fee fuq it-tieni vapur u meta l-kuntrattur falla dik tilfuha.  Naħseb the right solution mhijiex li ma tħallasx mobilisation fee in advance imma li jkollok security meta tħallasha.  It is unfair to demonise a person li lanqas biss kellimnih allavolja kellu rwol ċentrali f’dan kollu.  

ONOR. HELENA DALLI:  I’m not demonising anyone, però minn dak li ħareġ naraha daqsxejn surreali li ma nafux iżjed u ma fittixniex iżjed fuqu jew jekk fittixtu sibtu ħajt.  

IS-SUR JOHN ZARB:  Biex tagħmel investigazzjoni biex tipprova guilt kollettiv u tidentifika min għamel “dak” u “dak” l-iżball, trid board of inquiry mhux dan ir-rapport u tispiċċa a totally different investigation, kif tkellem lin-nies, x’tgħidilhom u trid tieħu avukat miegħek ... 

ONOR. HELENA DALLI:  Jiġifieri qed tgħid li hemm bżonn inkjesta.  

IS-SUR JOHN ZARB:  Le, m’iniex qed ngħid hekk.  

ONOR. HELENA DALLI:   But you said that it has to be a board of inquiry.  

IS-SUR JOHN ZARB:  Le, għedtlek li kieku kelli nagħmel rapport to try and identify the individual guilt, kieku t-tarzna għadha industrija vijabbli li qed topera, it’s the sort of thing you want to do.  At this point x’tagħmlu u ma tagħmlux is past history.  But if I wanted to do that sort of report u tibda tistaqsi domandi of that sort you will have everyone on edge u l-informazzjoni tieqaf.  This is not the role we had here, here we were ascertaining the facts.  This was not the sort of investigation fejn tistaqsi persuna fejn kienet taħdem u ma’ min.  Diġà kontu għamiltuhieli din id-domanda u kont għedt li lanqas biss tidħolli f’moħħi li nagħmel dawn it-tip ta’ domandi għax kienu jitfgħu dell kompletament differenti fuq dak li konna qed nippruvaw nagħmlu, jiġifieri li nistabbilixxu l-fatti u noħorġu l-fatti dwar x’ġara u fejn  mar ħażin.  

ONOR. HELENA DALLI:  Imma l-ħażin in-nies għamluh u allura tajjeb li tkun taf informazzjoni fuq in-nies li għamluh.  

IS-SUR JOHN ZARB:  F’kull business, marketing manager ibigħ irid u allura dejjem se jnaqqas il-prezz, u min jipproduċi jgħolli l-prezz u allura hemm dan il-konflitt bejn min jipproduċi u min ibigħ imbagħad jidħol it-top management u jiżen it-tnejn u jilħaq kompromess.  Fejn kienu dawn iċ-checks and balances fuqhom?  Jiġifieri jekk Mr Couser naqas, aħseb u ara kemm naqas min kien suppost fuqu, li kien qiegħed hemm biex jiżen l-affarijiet!  Dan kien għadu ġdid, jiġifieri ma tistax twaħħal f’persuna waħda għax hawnhekk ir-responsabilità hija ta’ more than one person.  

ONOR. HELENA DALLI:  Għalhekk għedtlek li f’dak il-livell jidħol il-board of directors.  

THE CHAIRMAN:  Iktar mistoqsijiet?  L-Onor. Sant.  

ONOR. ALFRED SANT:  F’dak li għandu x’jaqsam mal-punt dwar it-time charged to Fjord.  Minn x’imkien jirriżulta li there is a claim that some time charged to Fjord should have been charged to other jobs.  Dan jirriżultalkom lilkom ukoll.  X’inhi eżattattament l-okkorrenza fejn tista’ tiġri ħaġa bħal din?   

IS-SUR JOHN ZARB:  Il-kollega tiegħi se jirrispondik fuq id-dettall imma b’mod ġenerali nista’ ngħid li in retrospect you cannot prove this imma f’kull environment – din narawha anke fl-uffiċċju tagħna – fejn ikollok job costing of this sort, jekk m’għandekx ix-xogħol u l-impjegat se jagħmel nofs siegħa welding forsi jniżżillek tliet kwarti fuq it-timesheet għax m’għandux fejn jiċċarġjah u allura jipprova jiċċarġja productive hours.  Jekk inti għandek xogħol kbir bħal dak għaddej it’s going to make it easier for people to charge their time to it.  Indikazzjoni waħda li għandna hija li fis-snin kollha ta’ qabel jew fil-maġġoranza tagħhom – almenu f’dawn l-aħħar għaxar snin biex ma nesaġerax għax forsi kien hemm eċċezzjonijiet – the gross contribution line jiġifieri tax-ship repair  there was a loss on aggregate.  U kien f’din is-sena waħda biss fejn kien hemm dawn il-kuntratti għaddejjin on the ship repair side fejn kien hemm a small positive contribution.  For the first time ever, meta kien hemm dan il-kuntratt kbir għaddej fil-background, kien hemm iktar ekonomija fis-sigħat li jkunu ċċarġjati fuq xogħol ieħor.  Dan ma jsirx b’kattiverja imma huwa naturali li jsir f’ċirkostanzi bħal dawn.  

ONOR. ALFRED SANT:  Inti qed titkellem in terms of hours posted jew in terms of price?  

IS-SUR JOHN ZARB:  In terms of hours għax il-prezz kien diġà miftiehem.  

ONOR. ALFRED SANT:  Dak iż-żmien ix-ship repair price was hard.

IS-SUR JOHN ZARB:  Is-suq kien tajjeb ukoll.  

ONOR. ALFRED SANT:  Jiġifieri minn dan li qed tgħid inti ma jirriżultax li x-ship repair price was hard?  

IS-SUR JOHN ZARB:  Ma nista’ qatt nikkwantifikalek kemm kien l-improvement minħabba s-suq jew minħabba affarijiet oħra, imma kien hemm żmenijiet oħra fejn is-suq kien tajjeb u xorta kien hemm a negative contribution.  Jekk tħares lejn l-istorja tal-yard tara li n-negative contribution could be €4 million or €20 million depending on circumstances.  Jekk m’iniex sejjer żball, l-unika sena fejn rajna a positive contribution kienet dik is-sena fejn kien hemm dan il-kuntratt għaddej.  Dawn huma affarijiet li jiġru u ma nistgħu qatt nikkwantifikawhom.  

ONOR. ALFRED SANT:  Imma that is something which happens at the level of management, ma tiġrix at the level ta’ ħaddiema, fis-sens li mhux se jkun hemm ħaddiem individwali li se jgħid li se jitfa’ fuq il-Fjord minflok jifta’ fuq “XYZ”.  Xi ħadd at middle management level jagħmel il-posting tax-xogħol tal-ħaddiem fuq il-Fjord jew il-Fjell minflok fuq “XYZ”.  Mhux hekk?

IS-SUR JOHN ZARB:  Le, ma naħsibx li tiġri hekk.  Ħalli nagħtik eżempju.  Jien ħadt dgħajsa żgħira in a yard, jekk inzerta hemm ħafna xogħol tiġi persuna tagħmilhielek, u jekk inzerta m’hemmx xogħol forsi jiġu żewġ persuni u fuq il-job card tagħhom niżlu …

ONOR. ALFRED SANT:   Ħalli ngħidlek għaliex naħseb li hija materjali ħafna din il-konsiderazzjoni.  Hija materjali għar-raġuni li l-Fjord ġie maħdum on the basis of a matrix organisation, il-Fjord was a matrix arrangement.  Il-Fjell, lejn l-aħħar, għamlu  a project approach but when you do anything like that, matrix does not make sense.  Din tgħiduha intom ukoll imma jien iċċekkjajt it-textbooks ta’ dawn l-affarijiet.  You don’t do a ship construction or a ship conversion project on the bases of a matrix.  U hemmhekk imbagħad ikollok il-flows minn naħa għall-oħra għax waqt li għaddejja din il-matrix organisation fuq ship construction, hemm għaddej ship repair li qegħdin jaħdmu fuq matrix.  U l-mistoqsija tiegħi li tqum hemmhekk imbagħad hija għaliex marru fuq matrix.  Issa you will reply li d-deċiżjoni kienet li jmorru Bormla u d-deċiżjoni li jmorru Bormla saret għax  - u jien ma nistax nifhem dan l-argument – il-Marsa kien taken up.  Mhu veru xejn.  Kellhom biżżejjed ċans biex jippjanaw li l-Marsa takes over.  I would suggest - u nixtieq nistaqsi l-opinjoni tagħkom fuq din – li kien hemm żewġ clans fil-production site, kien hemm il-clan tal-Ingliżi u l-clan tal-Maltin.  Mhu veru xejn li l-management hemmhekk ma kellux esperjenza fil-project management, ma kienx daqshekk qawwi imma kellu.  The guys at the level of middle management to top management li kellhom ship construction experience were shunted on the side.  L-Ingliżi looked down fuq il-Maltin għax kien qed jarawhom indecisive u mhux biżżejjed on the ball, u l-Maltin ma kenux qed jafdaw lill-Ingliżi. Il-Maltin who were working on the ship project were sent to Marsa waqt li l-Ingliżi baqgħu Bormla u hemmhekk tħaddmet fuq matrix organisation.  Issa jista’ jkollok żewġ raġunijiet għaliex ġara hekk.  L-ewwelnett, iva, riedu jkollhom kontroll u allura bilfors it had to be matrix la qegħdin Bormla imma jista’ jkun li min innegozja l-ftehim ried kontroll sotto i occhi Bormla għax kien ibbażat Bormla.  It’s a soup imma dan kollu huwa compatible ma’ dak li qed tgħidu intom.  U waħda mir-raġunijiet għaliex this thing stinks, kif naraha jien, hija kif wara l-vizzju kbir fin-negozjati, imbagħad vizzju kbir right through mill-bidu nett fil-planning tax-ship conversion, matrix organisation Bormla meta dawn jiskedaw - kellhom żmien biżżejjed biex jiskedaw li x-xogħol isir il-Marsa - ...  Effettivament il-Fjell imbagħad beda jsir il-Marsa u ħadmu on a project management approach u mexa ‘l quddiem ħafna aħjar mill-Fjord jekk qed nifhem tajjeb id-data.  

IS-SUR JOSEPH MUSCAT:  Li qed tgħid fil-fatt jirriżulta mir-rapport.  Mill-interviews li kellna anke mas-Sur Bell u mal-executives, kien hemm din it-tensjoni li qed issemmi.  L-ewwelnett kien hemm it-tensjoni fejn se jsir ix-xogħol u bdew bix-xogħol bħala a project of 266 days.  Anke mill-interviews mas-Sur Bell joħroġ li fil-bidu dawn kienu qed jaraw dan il-proġett bħala a short term project li mbagħad irriżulta li kien a shipbuilding contract kumpless ħafna.  Kien hemm diskussjonijiet tekniċi dwar fejn l-aħjar isir ix-xogħol jekk huwiex Bormla jew il-Marsa li damu għaddejjin.  Minħabba li l-vapur ried jinqasam biex jiġi mtawwal ħassew li aktar ikun addattat li jkun fid-Dock No. 6 u fl-aħħar mill-aħħar ittieħdet dik id-deċiżjoni, però peress li kien hemm xogħol ieħor f’dak id-dock, kellhom jistennew biex jispiċċa.  Fil-fatt ix-shipyard tal-Marsa kienet ħafna aħjar għal dak it-tip ta’ xogħol għax tista’ tikkontrolla ħafna iktar ix-xogħol u m’għandekx ship repair għaddej.  Fil-fatt fuq il-Fjell kienet ittieħdet id- deċiżjoni li jmorru l-Marsa.  

Għad-domanda li għamilt qabel, I would like to point you to page 92, fis-sens li mid-diskussjonijiet jirriżulta li hemm ċertu ammont ta’ overtime esaġerat fuq il-Fjord; għal kull sagħtejn normali kien hemm siegħa overtime - 673,000 normal hours u 334,000 overtime hours.  Dan mhux ratio normali ta’ normal hours ma’ overtime hours, jiġifieri jista’ jkun li kien hemm nuqqas ta’ kontroll fuq is-sigħat.  Hawnhekk kien fejn kien hemm ix-xogħol u l-ħaddiema jiggravitaw fejn hemm ix-xogħol u fejn hemm l-overtime.  Huwa fatt ukoll li fil-bidu ma kienx hemm project management adegwat, in parti għax kien hemm il-proġett Ikdam għaddej il-Marsa fejn kien hemm John Cox u nies oħrajn li huma responsabbli minn dan ix-xogħol u l-yard damet to gear itself għal proġett ta’ din l-iskala u kumplessità.  Forsi fil-bidu they tried to appease the client a bit too much u naħseb li dik ħarġet ukoll mid-diskussjonijiet, sakemm f’Settembru ġabu l-organizzazzjoni f’postha, ġabu  l-għajnuna ta’ konsulenti Ingliżi u ħadu iktar kontroll tax-xogħol u anke tal-variation orders which they started to raise.  

ONOR. ALFRED SANT:  Qam il-ħin kollu l-punt ta’ misleading;  X misleading Y, Y misleading Z eċċ.  Hawnhekk qed tirriferu għall-management mal-bord?  (Interruzzjonijiet)  Imma ħafna mill-briefings tagħkom jitkellmu dwar misleading; li at this stage nistgħu ngħidulha misinformation.  

IS-SUR JOHN ZARB:  Li naf li semmejna dan il-punt huwa meta jien xi kwarta ilu għedt li “management may have misled the board of directors by focusing excessively on the revenue to be generated from the two contracts by providing unrealistic expectations of profit contribution”.  Li ma nafx jien to what extent they communicated the risk ta’ dan il-proġett.  Dawn ir-riskji, kif ma ġewx miftiehma by the people higher up u ħadu azzjoni biex jiġu mitigati?  

ONOR. ALFRED SANT:  According to your timeline, June 2007 meta l-proġett kien qed jiġi implimentat, kien hemm problemi jew ma kienx hemm problemi?  Was it in a crisis situation?  

IS-SUR MICHEL GANADO:  L-ewwelnett tajjeb li niftakru li l-kuntratt suppost spiċċa f’Novembru 2006, jiġifieri jekk qed ngħidu Ġunju 2007 we are looking at seven months beyond the contractual completion date.  Around that time period kienu diġà għaddejjin diskussjonijiet bejn il-yard u l-IMTECH fuq variation order kbir and at this point in time ukoll, in the sumer period, kien hemm il-problema tal-MSC, jiġifieri kważi kważi minn dak il-punt ‘il quddiem wieħed beda jiffoka iżjed fuq il-proċess tal-Fjord biex jara eżatt x’kienu l-problemi at a much lower level of detail.  

IS-SUR JOHN ZARB:  Fil-fatt, Onor. Sant, id-data li qed issemmi hija viċin ħafna tad-data li hemm fir-rapport tagħna fejn il-bord beda jinduna bil-gravità tas-sitwazzjoni.  Jiġifieri f’Ġunju 2007 kien hemm diġà kriżi, kienu diġà sitt xhur tard,  mingħalihom li se jirranġaw, imbagħad meta ġew għas-si u n-no qalilhom li jridhom iħallsu kollox back to November 2006.  

ONOR. ALFRED SANT:  Jiġifieri in June 2007 it was already in a flush situation.  

IS-SUR JOHN ZARB:  Imma kien f’Awwissu 2007, wara l-board meeting, fejn qisu f’daqqa waħda indunaw li hemm problema kbira.  

ONOR. ALFRED SANT:  Jekk fhimt tajjeb ir-risposta tas-Sur Muscat fl-ewwel laqgħa li kellna, at some stage waqt l-investigazzjonijiet tagħkom, you were told by the board to no longer talk to Chris Bell.  Is that something I remember correctly or not?   

IS-SUR JOSEPH MUSCAT:  Ma niftakarx li at any point in time xi ħadd qalilna biex ma nitkellmux mas-Sur Bell.  Kien hemm punt meta informawna biex inkomplu bl-investigazzjoni fuq il-Fjell.  

IS-SUR JOHN ZARB:  Onor. Sant, dik kienet kjarifika li kont għamilt jien meta konna qegħdin nitkellmu fuq x’ġara bejn il-letter of engagement u l-acceptance, fejn konna tkellimna ma’ Chris Bell u ħriġna l-letter of engagement u l-bord qalilna mhux biex ma nkellmux lil Chris Bell għax aħna konna tkellimna miegħu l-ħin kollu imma kienu qalulna biex primarjament nitkellmu magħhom u mhux mal-manager, jiġifieri l-bord għamluhielna ċara mhux biex ma nitkellmux ma’ Chris Bell imma li fuq ir-rapport tagħna, il-komunikazzjoni tagħna ma tkunx mal-management imma tkun direttament mal-bord.  

ONOR. ALFRED SANT:  Jien hawnhekk għandi korrispondenza bejn il-GWU  u Chris Bell fejn il-GWU qed jitolbu spjegi dwar problemi li kienu qed jinqalgħu fil-kuntratt u r-risposta tas-Sur Bell kienet li everything was OK.  Jien nixtieq li bil-permess tal-Kumitat inpoġġi din il-korrispondenza fuq il-Mejda tal-Kumitat.  Aktar minn hekk, ma’ din il-korrispondenza kien bagħat ukoll dik il-famuża Lloyds List article biex juri kemm kienu sejrin tajjeb it-tarzna.  Jiġifieri id-domandi għalhekk għamiltha; ċerti affarijiet aħjar jintqalu.  

Issa xtaqt nistaqsi wkoll fuq il-valuation of loss.  Kif tafu, il-GWU, għamlu rapport ieħor where they hit a different ballpark figure għal-loss.  U nixtieq li bil-peremss tal-Kumitat inqiegħed fuq il-Mejda tal-Kumitat kopja ta’ dan ir-rapport tal-GWU.  Jien nifhem l-argumenti tagħkom and I tend to agree with what it says technically, imma tistgħu tivverbalizzaw it-technical reasonsing li wasslitkom għall-figura tagħkom?  

IS-SUR JOHN ZARB:  Jien naħseb li m’hemmx xi differenza sostanzjali bejn dak li qed ngħidu aħna u dak li qed jgħidu l-union.  The direct contribution loss fuq il-kuntratt hija ta’ €39 miljun.  Issa fil-costs li jiġu attribwiti lill-kuntratti sakemm tasal f’dak l-istadju ma jitteħdux into account l-overheads, irrispective of whether you do that work or not.  Having said that, jekk tagħmel ix-xogħol u l-overheads ma tkoprihomx se titlef il-flus.  Dan il-kuntratt okkupa lit-tarzna qisu għal nofs sena for two years, jiġifieri equivalent to one year of output tat-tarzna.  Jiġifieri l-prinċipju huwa li idealment il-kuntratt, kieku kien productive kif suppost, kien jiġġenera profitt li jkopri sena overheads tat-tarzna.  Dak ma koprihomx, anzi tilef il-flus.  Nirrepeti dak li għedt fil-bidu nett li dan huwa sinjal tal-industrija u l-istat tat-tarzna.  Kieku l-affarijiet marru tajjeb u għamlu l-€4 miljun contribution li suppost għamlu minflok tilfu €40 miljun, xorta dawk l-€4 miljun ma kenux ikunu biżżejjed biex ikopru l-overheads.  Apparti hekk kien hemm overheads għaddejjin fil-background li ma kenux qed jiġu koperti.  On both scenarios …

ONOR. ALFRED SANT:  Ippermettili ftit, jekk jogħġbok.  Il-punt tiegħi huwa dan.  Jekk ikollok proġetti li fuqhom you spread the overheads, you get a better recovery u għandek iktar net contribution.  Is it the case li minħabba l-Fjord u l-Fjell, proġetti oħra li setgħu kienu għaddejjin throughput mit-tarzna were crowded out?  Qed ngħid  in terms  tal-opportunity cost peress li kellek dak il-proġett, jew dawk il-proġetti, which were taking so long to go through with all the difficulties they were getting in, the overheads li setgħu jiġu spread on profitable projects li ma kenux hemm u ma setgħux jidħlu hemm għax kellek il-capacity meħuda mill-Fjord u l-Fjell.  

IS-SUR JOHN ZARB:  Jista’ jkun kif qed tgħid inti, Onor. Sant, imma it’s one of those questions li huwa impossibbli li tirrispondi anke internament.  Meta ngħidu kif se naqsmu l-overheads fuq il-kuntratt jien simplistically għedt li kieku dan il-kuntratt kien l-output ta’ sena jmissu ġab sena overheads.  Limiting factors tat-tarzna huma l-impjegati u l-iskilled labour tagħha some of which you can complement by indirect labour subcontractors.  The biggest limiting resource huwa kemm għandek baċiri fejn iddaħħal ix-xogħol.  Jekk għandek il-baċiri u x-xogħol dieħel ...  Fl-aħħar mill-aħħar il-vapur baċir wieħed ħa, imbagħad daħal l-ieħor.  Jiġifieri there are different ways, imma m’għandix dubju li fir-realtà jrid ikun hemm bilfors some inspection on time management and skilled labour.  Jiġifieri fuq xi xogħol ieħor li ġie impattat anke kieku l-baċiri kienu available ...  Wieħed qatt ma jista’ jiddetermina what was the opportunity cost of what you could have had imma xi impatt ikun hemm.  

ONOR. ALFRED SANT:  Din il-mistoqsija tista’ tkun importanti in terms tad-damages li t-tarzna sofriet minħabba l-kuntratt.  Jiġifieri jekk l-overheads tiegħek imblokkawlek fuq dan il-proġett allura l-loss tersaq iktar lejn il-figura tal-GWU milli lejn il-figura tagħkom in terms of what was actually suffered by the enterprise bħala tarzna.  Inti kulma qed tagħmel direct net contribution, positive or negative, imma jekk l-overheads tiegħek are being blocked għax għandek capital utilisation imblokkata minn dak il-proġett you’re carrying that at a loss.  Hekk hu?  

IS-SUR JOHN ZARB:  Kif għedt qabel, jien naħseb li m’hemm l-ebda differenza bejn l-istima tagħna u dik tal-union.  If you really had to economicalise the question of what was the fundamental loss suffered by the yard, what you would want to find out or to speculate or to calculate is: li kieku l-yard m’għamlitx dan il-kuntratt u tilfet €39 miljun fuqu x’kienet tagħmel minfloku u x’kien ikun il-qligħ fuqu?  That is the question to ask.   

ONOR. ALFRED SANT:  Imma kieku jkun hemm shareholder li qed jiffaċċja dan il-loss u jaħseb li għandu damages, x’parir tagħtih dwar kif jagħmel il-costing tad-damages?  In terms tal-framework tagħkom, jew in terms tal-framework tal-GWU?  

IS-SUR JOHN ZARB:  Le, naħseb id-damages iridu jkunu fuq il-framework tagħna, on the actual losses incurred on the contract compared to expectations.  Jekk jiena bdejt naħseb li kelli €4 miljun contribution u minflok għandi €37 miljun direct loss on contribution l-overheads kienu jkunu on both comparisons.  Kemm mort ħażin?  Mort ħażin to the tune of €41 million bejn the optimistic scenario and the end result; between where I started and where I finished hemm differenza ta’ €41 miljun.  So that is what I think they would have to focus on - fejn marru ħażin compared ma’ dak li ħasbu li jistgħu  jagħmlu.  Issa kemm kien realistiku dak il-ħsieb hija ħaġa oħra kif rajna matul id-diskussjoni li kellna f’dawn il-ħames seduti.  Ma tfissirx li ma kienx hemm loss.  Fl-aħħar mill-aħħar, jekk tieħu l-overheads, ukoll il-loss tal-kuntratt kien around €70 million.  I don’t think l-argument ta’ x’nista’ nfittex huwa daqshekk rilevanti għax xorta jibqa’ l-fatt li kieku tieħu l-overheads into account …

ONOR. ALFRED SANT:  Fair enough, imma tinsiex li the crucial difference between your approach and perhaps our approach hija li intom qegħdin tistaqsu kif ġraw l-affarijiet filwaqt li shareholder serju jista’ jistaqsi għaliex ġraw l-affarijiet u allura hemmhekk il-framework ikun differenti.  

IS-SUR JOHN ZARB:  Jien naħseb li xi wħud mir-raġunijiet għaliex naħsbu li ġraw safejn nistgħu naslu aħna …

ONOR. ALFRED SANT:  Le, m’iniex qed nistaqsi lilek għaliex ġraw; your report is clear on that imma intom stess għedtu li għandkom gaps in information.  Intom stess għedtu li ċerta informazzjoni ma stajtux tistaqsuha għax ma kienx it-terms of reference tagħkom li tistaqsuha.  The point is taken, no problem.  

Issa l-aħħar mistoqsija li għandi hija dwar il-ħidma tal-ħaddiema.  Usually they get blamed for being lazy, li moħħhom fl-overtime eċċ.  Nistgħu niċċekkjaw ftit, jekk jogħġobkom, fuq il-Fjord u fuq il-Fjell what your graphs show bħala productivity tal-ħaddiema fuq il-proġett waqt l-implementation?  F’paġna 51 għandkom il-Fjord u f’paġna 115 għandkom  il-Fjell.  Jekk qed nifhem tajjeb il-graph li hemm f’paġna 51 hija riferibbli għax-xogħol li sar fuq il-Fjord; hemm il-graph ta’ isfel li qed turi l-progress fuq il-Fjord u l-graph ta’ fuq qed turi l-productivity.  Dik hija data li kienet qed tuża t-tarzna.  Qed nifhem tajjeb?  

IS-SUR MICHEL GANADO:  Hekk hu.  

ONOR. ALFRED SANT:  Dik hija l-unika data li għandna fuq il-productivity on the project Fjord?  

IS-SUR JOSEPH MUSCAT:    Imbagħad hemm ir-riżultat finanzjarju wkoll.  

ONOR. ALFRED SANT:  Imma I’m talking in terms of actual productivity.  Jekk qed nara tajjeb hawnhekk, at one stage round about meta kien għadu kemm beda l-proġett bdiet tiela’ l-productivity up to about 82%, it peaked at 1.15%, imbagħad bdiet nieżla quite precipitously għal 60% meta l-proġett kien qisu 50% complete u baqgħet nieżla qisha għal 40% up to the end.  Hekk hu?

IS-SUR MICHEL GANADO:  Iva.  

ONOR. ALFRED SANT:  Għandkom l-average ta’ kemm jiġi dak bejn wieħed u ieħor?  Jien ikkalkolajtu li jiġi about 55% right through.  

IS-SUR JOSEPH MUSCAT:  Somewhere in the region of 40% or 50%.  

ONOR. ALFRED SANT:  I got it at 55%.  Issa dan kien proġett li kien qed jinħadem on a matrix basis bit-taħwid kollu li kien għaddej mhux tort tal-ħaddiema imma tort tal-management - nuża l-kelma “tort” b’mod ta’ management oriented.  Mela qed naqblu li tiġi roughly 55%.  Issa jekk immorru fuq paġna 115 fejn hemm l-informazzjoni dwar il-Fjell naraw li l-graph ta’ taħt titlaq from 0% għax qed jibda x-xogħol sa 100% meta jitla’ x-xogħol.  Jekk inħarsu lejn il-productivity naraw li bdiet in the region of 110% u niżlet to about 80% meta kienu qegħdin qishom 14% up the work, reġgħet telgħet to about 90%, niżlet ftit għal 83% meta kienu 25% complete, reġgħet telgħet qisu 90% u reġgħet bdiet nieżla mhux ħafna għal qisu 80%.  Jien hemmhekk I bring the productivity in the region of roughly 87%.  Do you agree with that?  

IS-SUR MICHEL GANADO:  Fil-fatt f’paġna 115 qed ngħidu li by the end of it il-proġett kien 76.5%.  Jekk imbagħad wieħed jaħdem l-average ikun ftit iżjed għoli.  

ONOR. ALFRED SANT:  Exactly.  Jiena nġibha bejn 83% u 87%.  Dan il-punt huwa importanti għar-raġuni - u għalhekk staqsejtkom jekk kellkomx quddiemkom ir-restructuring plan tal-Malta Shipyards tal-11 ta’ Ottubru 2001 -  mhux to attach blame at this stage imma l-affarijiet iridu jintqalu għax il-ħaddiema tat-tarzna qalgħu ħafna kritika matul is-snin inkluż fuq dan il-proġett.  Dan ir-restructuring report kien qed jikkappeġġjah il-Prim Ministru li dak iż-żmien kien ministru responsabbli mis-social services u għamel restructuring plan għat-tarzna fejn starting year 2002 over seven years they were targeting żieda fil-productivity sena wara l-oħra tal-ħaddiema tat-tarzna.  Issa that means that year 6 -  we’re talking about 2007 hawnhekk so that would be year 6 ta’ dak il-pjan - they were targeting productivity of 60% u year 5 they were targeting productivity of 55%.  Jiġifieri meta kien qed isir il-proġett suppost li l-productivity kellha tkun 60%.  Aħna ftehemna li kien 70% plus.  Imbagħad in year 7, meta the actual productivity on Fjell ikkalkolajna li kienet 83% plus, it-target productivity tal-ħaddiema skont ir-restructuring plan kien ta’ 65%.  Jiġifieri dawn iż-żewġ proġetti nħaddmu at a level of productivity li kienet aqwa by at least 10 percentage points minn dak li kien targeted fir-restructuring plan tat-tarzna.  Qed nivverbalizza din biex inkunu ċari.  Jiġifieri as far as productivity is concerned, fuq dawn iż-żewġ proġetti, from the input tal-ħaddiema kienu qegħdin at 10 percentage points beyond what the restructuring plan tat-tarzna kien qed jipprospetta għal dawk is-snin.  Naħseb li dan irid ikun verbalizzat għax kien hemm wisq matul is-snin attakki fuq il-ħaddiema tat-tarzna qishom huma l-ħtija ta’ dan kollu, mentri matul dawn id-diskussjonijiet kollha darba wara l-oħra the problem has always been top management plus the fact that supervisory authorities kienu qishom passaturi, no accountability right through.  

Sur President, dawk kienu l-mistoqsijiet li kelli x’nagħmel min-naħa tiegħi, però issa ma nafx kif se nistradaw il-konklużjonijiet għax naħseb li kulħadd għandu l-konklużjonijiet tiegħu.  

THE CHAIRMAN:  Hemm iktar mistoqsijiet?  Jidher li m’hawnx aktar mistoqsijiet.  Jiena se niġbor ftit it-transcripts ta’ din l-aħħar laqgħa għax kien hemm żviluppi interessanti.  Bħala investigazzjoni u skrutinju min-naħa ta’ dan il-Kumitat jidher li spiċċa la mhawnx iktar domandi.  Fil-laqgħa li jmiss nivverbalizza l-konklużjonijiet u npoġġihom fuq il-Mejda tal-Kumitat imbagħad nitkellmu dwar dak li jrid jipproċedi iktar ‘il quddiem biex b’hekk inkunu nistgħu nassorbu dak kollu li ntqal f’dawn il-ħames seduti, imbagħad inpoġġu fuq il-Mejda tal-Kumitat il-konklużjonijiet li hija xi ħaġa ta’ bejnietna għax id-deċiżjoni finali tkun tal-Kumitat.  

Ippermettuli nirringrazzja lill-uffiċjali ta’ PWC għax-xogħol validu li għamlu u għall-mod li bih irrispondew il-mistoqsijiet li kien hawn u naħseb li huwa tajjeb li dan il-Kumitat meta jagħmel skrutinju fuq rapporti ta’ dan it-tip, kemm min-naħa tal-awditur kif ukoll minn xi awtorità jew entità oħra ikkummissjonata mill-gvern, jidħol fid-dettall tar-rapport.  Nirringrazzjakom ilkoll.  

Fit-8:25 p.m. il-Kumitat aġġorna.

PAGE  

